
Það hlýnar hratt í lofti og daginn 
lengir - en laufin falla til jarðar.

Vetur er í 
Malaví  í júní 
og júlíi - fram 
í ágúst.  Þá 
kemur vor, 
og loks 
sumar fram 
að regntíma 
sem hefst i 
desember.  
En á vorin 
fella tréin 
lauf, visna og 
allt sölnar.  
Það gerir 
þurrkurinn.

HAUSTLITIR AÐ VORI

Þegar kemur fram í september hefur 
ekki rignt í fimm mánuði og áfram 
verður þurrt næstu þrjá.  Tréin beita 
því vörnum sínum, fella lauf  og 
koma í veg fyrir uppgufun meðan 
ekki er deigan dropa að fá af  himni.

Fræin fjúka með vindi og ferðast langan veg  
á í fallhlíf sinni.  Minna á fífustörina heima.  
En þessi ferðalangur festist í trjágrein og 
bíður örlaga sinna.  ,,Til eru fræ, sem hlutu 
þennan dóm...”

Apaeplin þroskast á berum greinum

Apaeplin eru glerhörð með þykka skel, en aldinið inni 
í þeim minnir á appelsínu.  Aparnir brjóta þau og eta.  
Rétt fyrir regntímann þroskast þau og verða heiðgul, 
falla til jarðar og dreifa fræjum sínum í tæka tíð fyrir 
regnið.



Bændur gera akra klára og verða sér 
úti um áburð og útsæði, senn þarf  
að gá til veðurs og spá rétt um 
regnið, hábjargræðistíminn fer í 
hönd eftir nokkra mánuði.


